
				এই পাতাটির মুদ্রণ সংশোধন করা প্রয়োজন। 
বিদ্যালয়ের ব্যবহারে লাগাইবার কথা ভাবিবেন । রথী ফিরিয়া গেলে ঐখানে তাহার ল্যাবরেটরি স্থাপন করিয়া ঐ সূত্রে তাহার সঙ্গে কয়েকটি ছাত্রকে প্রস্তুত করিয়া তুলিবার সংকল্প আমার মনে আছে। রথীর ফিরিবার বিলম্ব আছে ।
গীতাঞ্জলির ইংরেজি অনুবাদ এত দিনে পাইয়া থাকিবেন । Times এবং Nationএ তাহার ভাল সমালোচনা বাহির হইয়াছে। বই সম্বন্ধে ইংরেজ পাঠকদের কাছ হইতে দুই একখানা পত্রও পাইতেছি । ইতি ১৭ই অগ্রহায়ণ ১৩১৯
আপনাদের ঐরবীন্দ্রনাথ ঠাকুর
শ্রদ্ধাস্পদেষু
কাল রাত্রে বষ্টনে আসিয়াছি । পথে আপনার পত্র পাইলাম। রচেষ্টারে উদারমতি ধৰ্ম্মসম্প্রদায়দের একটি কনগ্রেস ছিল, সেখানে আমি আহত হইয়াছিলাম। কুড়ি মিনিট সময়ের মেয়াদে Race Conflict সম্বন্ধে একটি বক্তৃতা পাঠ করিবার জন্য আমার প্রতি অনুরোধ ছিল । সেখানে জৰ্ম্মনির প্রসিদ্ধ জ্ঞানবৃদ্ধ Eucken ছিলেন । র্তাহার নিকট হইতে সমাদর লাভ করিয়া আমি বিশেষ সম্মানিত হইয়াছি । তিনি

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:০০টার সময়, ১৯ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

